
Yang sebelumnya hanya kerja tugasan bagi subjek Digital Photo Communication (COM156) untuk 

para pelajar MC112, kini telah dijadikan sebagai pameran fotografi oleh pensyarah yang mengajar 

subjek tersebut iaitu TS Encik Amir Nor Azan Samar. Pameran ‘In Their Shoes’ merupakan pameran 

interaktif di mana para penonton boleh sentuh dan terbalikkan gambar-gambar yang dipamerkan 

untuk membaca ‘life story’ yang ditulis oleh pelajar-pelajar MC112.  

Dengan tulisan di belakang gambar-gambar pameran interaktif ‘In Their Shoes: Diverse Narratives 

Across UiTM Alor Gajah’, adalah terang lagi bersuluh bahawa Encik Amir dan pelajar MC112 ingin 

memberi kilas kehidupan orang lain di mana setiap gambar mempunyai maksud dan cerita tersendiri. 

Erti kata lain, pameran fotografi ini bertujuan untuk menjemput para pelawat bagi melangkah dalam 

kehidupan individu kampus komuniti yang merakam kaleidoskop cerita dan perspektif yang berbeza 

dan beraneka.  

Kehidupan para pensyarah, pekerja-pekerja kafe, tukang bersih, pemandu bas dan banyak lagi 

dipaparkan pada papan-papan yang didirikan dalam bilik pameran tersebut, setiap papan dipenuhi 

oleh gambar-gambar beraneka saiz, di mana foto-foto itu memberi maksud dan komposisi yang 

bertujuan untuk menarik perhatian para pelawat yang sedang mengimbas-imbas pameran fotografi 

ini. Dari sudut perspektif yang lain, pameran interaktif tersebut menjemput para pelawat untuk 

menerokai cerita dan fakta menarik dengan melihat di belakang foto, sama seperti zaman dahulu. 

Encik Amir ingin menekankan bahawa generasi sekarang terlalu obses dan terperap dalam kehidupan 

media sosial, oleh hal yang demikian, dia menggalakkan kita untuk merasa dan menyentuh setiap 

permukaan cetakan foto untuk menghidupkan balik rasa nostalgia.   

Isu taksub dengan media sosial merupakan perkasa biasa dalam generasi sekarang, dengan pameran 

interaktif seperti ‘In Their Shoes’, kita boleh rehatkan diri daripada penggunaan peranti elektronik 

dan menghayati sekeliling kita supaya tidak leka dan lalai dengan segala yang berlaku dalam hidup 

ini. Pameran ini merupakan salah satu metode untuk kita memahami bahawa setiap orang 

mempunyai kehidupan dan corak rutin yang berbeza, perkara ini yang memberi keunikan dan 

maksud kepada setiap insan dunia ini. Dari foto-foto yang menggambarkan secebis dari kehidupan 

setiap insan, pameran ini mengajar dan memberi kesedaran untuk para pelawat untuk menghargai 

kehidupan sendiri dan orang lain juga.

